Коми Республикаын вынсьӧдісны 2025 воӧдз кадколаст вылӧ Коми Республикаын национальнӧй политикалысь стратегия

Документын индӧмаӧсь национальнӧй канму политикалысь подувъяс Коми Республикалӧн история боксянь аслыспӧлӧслунъясысь да национальнӧя сӧвмӧдан тӧдчана могъясысь. Стратегия лоас подулӧн сы серти, медым республикаса канму власьт став орган, меставывса асвеськӧдлан органъяс да гражданскӧй общество институтъяс бура кутісны ӧта-мӧдкӧд йитӧдсӧ. 
«Национальнӧй политикалӧн дінму стратегия — тӧдчана воськов миян республикаын Россия Федерацияса национальнӧй канму политикалысь стратегия збыльмӧдӧмын, кутшӧмӧс 2012 воын Индӧдӧн вынсьӧдіс Россия Федерацияса Президент. Тадзи ми вермам дінму тшупӧдын нуӧдны политикасӧ межнациональнӧй да межконфессиональнӧй йитӧдъяс сӧвмӧдӧм могысь.
Республиканскӧй стратегиясӧ лӧсьӧдӧма уджын босьтӧм нин опыт вылын да сэк жӧ сійӧ лоӧ дзик выль тӧдчана документӧн, медым бурджыка котыртны республиканскӧй власьт органъяслысь, меставывса асвеськӧдлан органъяслысь да гражданскӧй котыр институтъяслысь уджсӧ канму национальнӧй политика могъяс збыльмӧдӧм вылӧ. Гӧрд визьӧн мунӧ гражданскӧй да межнациональнӧй олӧмын ӧтсӧглас кутӧм, мый лоӧ сэтшӧм коланаторйӧн миян республикаын, кӧні олӧ уна сикас войтыр да уна сикас енлы эскысь котыр», - пасйис Коми Республикаса Юралысь Вячеслав Гайзер.
Стратегиялӧн верктуйяс — могмӧдны гражданаӧс ӧткодь инӧдӧн, национальнӧй канму политикаын збыльмӧдны налысь оланподув инӧдсӧ, видзны да сӧвмӧдны уна сикас войтырлысь этнокультурасӧ, войтыр костын видзны мир да ӧтсӧглас, ладмӧдны межэтническӧй да межконфессиональнӧй йитӧдъяс, сӧвмӧдны этнокультура велӧдан система да велӧдны том войтырӧс пыдди пуктыны да радейтны чужан му, лӧсьӧдны Коми Республикаса канму кывъяс видзӧм да сӧвмӧдӧм вылӧ бур условиеяс, бурмӧдны канму органъяс да меставывса асвеськӧдлан органъяс да гражданскӧй общество институтъяс костын ӧта-мӧдкӧд уджсӧ, сӧвмӧдны национальнӧй канму политика юкӧнын войтыркостса йитӧдъяс.

Вячеслав Гайзер тӧдчӧдіс стратегия примитӧмлысь коланлунсӧ.

«Содтавтӧг шуа, мый Коми Республикаын национальнӧй политикалӧн стратегия — наукаын уджалысьясӧн да экспертъясӧн да уна йӧзӧн пыдди пуктана да пыдісянь видлалана удж, кӧні участвуйтісны республикалӧн национальнӧй ӧтйӧза ӧувъясысь медся зіль йӧзыс. 

Дінму стратегия — тайӧ абу сӧмын документ, кӧні пасйӧма межэтническӧй йитӧдъяслысь дінмуса аслыспӧлӧслунсӧ, а, медводз, канмулӧн да йӧзкотырлӧн быдлунся сьӧлӧмсянь удж сы могысь, медым ӧтув олісны да сӧвмисны став сикас войтыр да став конфессия петкӧдлысьяс, мунны паныд экстремизмлы, лӧсьӧдны миян ӧтувъя оланінлы — Коми Республикалы – бура сӧвмӧм вылӧ условиеяс», - тӧдчӧдіс дінмуса Юралысь.

***2025 воӧдз кадколаст вылӧ Коми Республикаын национальнӧй политикалысь стратегияӧн позьӧ тӧдмасьны Коми Республикаса официальнӧй Ӧтуввез-порталлӧн «Инӧда документъяс» юкӧдын.
